
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎᑦ 

 

ᐊᑦᑕᕐᓇᙱᑦᑐᒃᑯᑦ ᐊᒥᓕᕆᓂᖅ ᐋᒃᑐᐃᓂᕐᓗ ᓂᕐᔪᑎᓂᑦ 

ᑎᓯᐱᕆ 20, 2021 

ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂ ᐅᔾᔨᖅᓱᑦᑎᐊᖁᔨᓪᓗᑎᒃ 

ᐊᒥᓕᕆᑎᓪᓗᒋᑦ ᓂᕐᔪᑎᓂᑦ ᐊᑦᑕᕐᓇᕐᓂᕋᕐᑕᐅᔪᓂ ᐱᖦᖤᖏᓴᕐᓂᖕᒧᑦ 

ᐊᐃᑦᑐᐃᑐᐃᓐᓇᕆᐊᖃᕐᓂᖏᓐᓂᑦ. 

ᑎᕆᒐᓂᐊᑦ ᐊᒻᒪ ᐊᒪᕈᐃᑦ ᐱᖦᖤᙱᓴᓲᖑᕗᑦ ᓄᓇᕗᒻᒥ, ᓯᐊᒻᒪᒃᑎᕈᓐᓇᖅᖢᑎᒡᓗ ᕿᒻᒥᓄᑦ 

ᑮᔭᐅᓐᓂᕌᖓᑕ ᐱᖦᖤᙱᓴᖅᑐᒧᑦ ᑎᕆᒐᓐᓂᐊᒧᑦ ᐅᕝᕙᓘᓐᓃᑦ ᐊᒪᖅᑯᒧᑦ. ᐃᓄᐃᑦ ᓂᕐᔪᑎᓪᓗ 

ᐱᖦᖤᖏᓴᓕᕈᓐᓇᕐᒥᔪᐃᑦ ᐊᒥᐊᒃᑯᖏᓐᓂᑦ ᐊᐃᑦᑐᕐᑕᐅᓯᒪᔪᓂ ᓂᕐᔪᑎᓂᑦ.  

ᐊᒥᓱᐃᑦ ᑕᑯᔭᐅᕙᒃᖢᑎᒃ ᓇᓗᓇᐃᕐᑕᐅᓚᐅᕐᖢᓂᓗ ᐱᖦᖤᖏᓴᖅᑐᑦ ᑎᕆᒐᓂᐊᑦ ᓄᓇᕗᒻᒥᑦ 

ᐊᑦᑕᕐᓇᕈᑎᒻᒪᕆᐅᓕᕐᒪᑦ ᐃᓄᖕᓄᑦ ᑮᓇᐅᔭᕆᐊᒃᓴᖅ ᐱᖦᖤᖏᓴᖅᑐᒧᑦ. ᐅᓗᕆᐊᓇᕐᓂᖓᓄ 

ᐊᐃᑦᑐᐃᓐᓂᕈᓂ, ᐃᖅᑲᐃᓯᕙᕗᑦ ᓄᓇᓕᖕᒥᐅᓕᒫᑦ ᐊᑦᑕᕐᓇᙱᑦᑐᑎᒍᑦ ᐊᒥᓕᕆᕙᒃᖢᑎᒃ 

ᐋᒃᑐᕐᐸᒃᓗᑎᒃᓗ ᓴᐳᑎᓂᐊᕐᓗᑎᒃ ᐱᖦᖤᖏᓴᕐᒧᑦ.  

ᐱᒻᒪᕆᐅᕗᖅ ᐊᑐᕐᓗᑎᒃ ᐱᖁᑎᓂ ᓴᐳᑎᓂᐊᕐᓗᑎ ᐃᒻᒥᓂ ᐊᒥᓕᕆᑎᓪᓗᑎᑦ ᑐᖁᖓᔪᒥ ᓂᕐᔪᑎᒥ 

ᐱᖦᖤᖏᓴᕐᓂᑰᑐᐃᓐᓇᕆᐊᓕᖕᓂᑦ. ᑖᓐᓇ ᐃᓚᖃᕐᒥᔪᖅ: 

• ᐃᒋᑦᑕᕆᐊᓕᖕᓂᑦ ᐃᔅᓴᔭᙱᑦᑐᓂ ᐊᒡᒑᓂᑦ (ᐃᓗᐱᕈᓕᖕᓂᑦ ᐊᒡᒑᑦᓂᒃ ᑕᓯᔭᑦᑐᓂ 

ᐅᕝᕙᓘᓐᓃᑦ ᐊᖕᒪᔭᙱᑦᑐᓂᓪᓘᓐᓃᑦ ᐊᒡᒑᓂᐅᒐᓗᐊᖅ); 

• ᐊᑦᑕᕐᓇᖅᑕᐃᓕᒪᔾᔪᑎᑦ ᐃᒡᒐᐃ, ᐃᔾᔨᔾᔭᐃᒃᑯᑏᒃ ᐅᕝᕙᓘᓐᓃᑦ ᑮᓇᖕᒧᑦ ᓴᐳᒻᒥᔾᔪᑎᓂᑦ; 

• ᐃᒋᑕᐅᓕᕈᓐᓇᖅᑐᓂᒃ ᑮᓇᒧᑦ ᒪᑐᐊᓂᒃ; ᐊᒻᒪᓗ 

• ᐊᑕᔪᕐᓂᑦ ᐊᒻᒪᓗ/ᐅᕝᕙᓘᓐᓃᑦ ᐃᔅᓴᔭᙱᑦᑐᒥ ᓵᓕᓴᕐᒥᒃ. 

ᓂᕐᔪᑎᑦ ᖃᓄᐃᖅᑰᔨᔪᑦ ᐊᔾᔨᐅᙱᑦᑐᒥᓪᓘᓐᓃᑦ ᐃᓕᖅᑯᓯᓕ ᐊᐃᑦᑐᕐᓯᒪᑐᐃᓐᓇᕆᐊᓕᑦ 

ᐱᖦᖤᖏᓴᖅᑐᒧᑦ ᐊᒦᔭᕐᑕᐅᔭᕆᐊᖃᙱᖦᖢᑎᒃᓗ.  

ᑮᔭᐅᓐᓂᕈᕕᑦ ᕿᓱᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐅᒃᐱᕈᓱᒃᑯᕕᓪᓘᓐᓃᑦ 

ᐱᖦᖤᖏᓴᖅᑐᒧᑦ ᐊᒃᑐᐃᓇᓱᒋᓐᓂᕈᕕᑦ ᐋᒃᑐᕐᖢᓂ ᐊᒥᓕᕆᓪᓗᑎᓪᓘᓐᓃᑦ ᓂᕐᔪᑎᒥᑦ, 

ᐋᓐᓂᐊᕕᓕᐊᕆᑦ ᐅᖃᐅᓯᕆᑲᐅᑎᒋᓗᒍᓗ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ ᑮᔭᐅᓐᓂᕈᓂ, 

ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᑎᑦᓯᔨᒃᑯᑦ 

ᑕᑯᒍᕕᑦ ᑎᕆᒐᓐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ 

ᑎᕆᒐᓐᓂᐊᒧᑦ ᐊᒪᖅᑯᒧᓪᓘᓐᓃᑦ, ᐆᒪᔪᓕᕆᔨᒧᑦ ᐅᖃᓗᑲᐅᑎᒋᓗᑎᑦ ᐅᕝᕙᓘᓐᓃ ᐊᕕᒃᑐᖅᓯᒪᔪᓂᑦ 

ᐊᕙᑎᓕᕆᔨᒧᓪᓘᓐᓃᑦ  ᐊᕕᒃᑐᕐᓯᒪᕕᒋᔭᔅᓯᓐᓂᑦ. 

ᐊᖑᓇᓱᒃᑎᑦ ᑮᔭᖃᑦᑕᕋᓱᓲᓪᓘᓐᓃᑦ, ᕿᒧᒃᓯᓕᑦ ᐊᓯᖏᓪᓘᓐᓃᑦ ᐆᒪᔪᓃᑉᐸᑦᑐᑦ ᓲᕐᓗ 

ᒪᓕᒐᕋᓛᓕᕆᔨᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦᑕ ᐆᒪᔪᕐᓂᐊᕐᑎᖏᑦ, ᐱᖃᑐᐃᓐᓇᕆᐊᓕᑦ 

ᓯᕗᓂᐊᓂ ᐱᖦᖤᖏᓴᖅᑐᒧᑦ ᑲᐱᔭᐅᔪᓐᓇᕐᑐᑦ ᐊᐃᑦᑐᕐᑕᐅᖁᓇᒋᑦ. ᑕᒪᓐᓇ ᓯᕗᓂᐊᓂ 

ᐱᖦᖤᖏᓴᖅᑐᒧ ᑲᐴᑎ ᐊᑐᐃᓐᓇᐅᔪᑦ ᓄᓇᓕᖕᓂᑦ ᐋᓐᓂᐊᕕᖕᓂᑦ ᐅᕝᕙᓘᓐᓃᑦ ᐃᖃᓗᖕᓂᑦ 

ᐅᖁᒪᐃᓐᓂᕐᓂᐊᕐᕕᖓᓂ.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

https://www.gov.nu.ca/environmental-health

mailto:dsommerville1@gov.nu.ca

